
Annotatsiya: Bugungi kunda dunyoda energiya va resurslarni tejashning roli juda 

katta bo’lib, energiya samaradorligi va energiyani tejash eng ustuvor vazifalar qatoriga 

kiradi. Bunday vaziyatda energiya samaradorligini oshirishning roli ortib boradi, 

chunki samaradorlikni oshirish tadbirlari yangi energiya manbaalarini qidirishdan bir 

necha barobar arzonroqqa tushadi. 

Kalit so’zlar: Energiya, rekonstruksiya,issiqlik o’tkazuvchanlik,devor turi, 

izolyatsion material, penopolistirol, folgaizol,termik qarshilik,devor. 

 

Yurtimizda elektr hamda gaz ta’minoti tizimini izchil modernizatsiya qilish, 

texnologik qayta jihozlash, yetkazib berilgan elektr energiyasi va tabiiy gaz uchun 

hisob-kitoblar mexanizmlarini takomillashtirish choralari ko‘rilmoqda. Mamlakat 

taraqqiy etib borar ekan, yangi me’yorlar, qonunchilikni takomillashtirish zarurati ham 

tug‘iladi. «Energiya resurslaridan oqilona foydalanishni ta’minlash chora-tadbirlari 

to‘g‘risida»gi Prezident qarori, avvalo, jamiyatda to‘lov madaniyatini yuksaltirishga 

xizmat qiladi[1].  

         Bugungi kunda tabiiy resurslardan oqilona foydalanish butun dunyoda global 

masalaga aylangan. Chunki elektr energiyasi va tabiiy gazdan foydalanishda qator 

isrofgarchiliklarga yo‘l qo‘yilmoqda. Prezident qarorida esa ularning oldini olish 

choralari belgilangan. Avvalo, davlat organlari va muassasalarining bino va 

inshootlari, ko‘p kvartirali uy-joy fondini loyihalashtirish, rekonstruksiya qilish, qurish 

va foydalanishga topshirishda energiya samarador, energiya tejamkor 

texnologiyalardan foydalanilgani tekshiriladi.[2] Bundan tashqari, yakka tartibdagi uy-

joy qurilishidan tashqari, barcha bino hamda inshootlarni loyihalashtirish, 

rekonstruksiya qilish va qurishda zamonaviy issiqlik saqlovchi qurilish materiallardan 

foydalanish maqsadga muvofiq deb hisoblayman.Mazkur qaror yurtimizda zamonaviy 

energiya samarador va energiya tejamkor binolarni qurishning keng joriy etishni 

jadallashtiradi. Bu orqali ortiqcha isrofgarchiliklarga chek qo‘yiladi. Shuningdek, 

fuqarolarga binolarni isitishga sarflanadigan to‘lovlarni amalga oshirishda qulaylik 

yaratiladi. Masalan, ishlatilgan issiqlik energiya resurslarining haqini oyma-oy to‘lab 

borish orqali qarzdorlik miqdori o‘sib ketishining oldi olinadi. 

    Mazkur ilmiy maqolaning obyekti turar joy binolarining energiya tejamkorlik 

ko’rsatkichlari hisoblanadi. Tadqiqot predmeti sifatida energiya tejamkor binolarining 

tashqi to’siq konstruktsiyalari va isitish tizimlarining ish tamoyillarini o’rganish, 

energetik va iqtisodiy samaradorligini baholash qabul qilingan.Energiya tejamkor 

binolar tashqi konstruktsiyalarining issiqlikni saqlash xususiyatlari bilan binoga 

o’rnatilgan kombinatsiyalashgan isitish tizimining issiqlik rejimini yaxlit bir tizim: 

«Binoning energiya samardor isitish tizimi hamda issiqlik o’tkazuvchanlik ko’rsatkichi 

past tashqi muxofaza konstruktsiyalari» shaklida tahlil qilishning nazariy tamoyillarini 

yaratish ko’zda tutilgan. 

       Devorning tashqi tarafidan 0,1 m qalinlikda ekstruzionniy penopleks bilan 

qoplangan bo’lib uning issiqlik o‘tkazuvchanlik koeffitsienti λ = 0,032 Vt/m2; 

 

 

 

 

 

 

 

 

 

 

 

 

1-rasm. Ekstruzionniy penopleks 

Uzunligi-1185 mm, eni-585 mm, qalinligi-20mm dan 100mm gacha 

Penopleksning afzalliklari: 

 Oz issiqlik o’tkazuvchanlik - mineralvatadan 25% ga kam. 

 Juda oz suv shimuvchanlik – 0.5% dan ko’p emas. 

 Uzoq ishlash muddati – 50 yildan kam emas. 

 Chegaraviy ishlash xarorati – (-75 oC) dan (+75 oC) gacha 

 Ekologik sofligi – zararli moddalarsiz va ularni ajratib ham chiqarmaydi 

 Biologik ta’sirlarga chidamli va mikroorganizmlarga bardoshli 

Yuqoridagi ma’lumotlardan kelib chiqib bu izolyatsion materialdan binoimizning 

poydevor xamda devor konstruktsiyalarini tashqi tarafdan qumsuvoq ustidan maxsus 

kley yordamida yopishtirib chiqiladi. Poydevor qismi yopishtirilgach ko’miladigan 

qismlari ko’miladi. Devorga qum suvoq ustidan yopishtirilgach esa uning ustidan 

gipsokarton bilan montaj ishlari va pardoz ishlari amalga oshiriladi. Bu materialni 

poydevor qismida xam qo’llayotganimizga sabab, uning boshqa izolyatsion 

materiallarga qaraganda siqilishga mustaxkamligi yuqori va tuproq bilan ko’milganda 

tuproqning og’irligi ta’sirida siqilib qolmaydi va o’z vazifasini yaxshi bajaradi. 

Devorning tashqi tarafidan penopolistirol ustidan 0,0125 m qalinlikdagi 

gipsokarton bilan qoplangan bo’lib, uning issiqlik o‘tkazuvchanlik koeffitsienti λ = 

0,35.Yuqoridagi ma’lumotlarga asosan devorning issiqlik uzatishga qarshilik 

koeffitsienti quyidagicha: 

bu erda  αв – to‘siq konstruksiyasining ichki sirtining issiqlik uzatish koeffitsienti, 

Vt/(m2 *oC); 

λ – to‘siq konstruksiyaning issiqlik o‘tkazuvchanligi, Vt/(m2* oC); 

δ – to‘siq konstruksiyasining bir qatlamining qalinligi, m; 

𝜶н– to‘siq konstruksiya tashqi sirtining issiqlik uzatish koeffitsienti (qishki 

shartlar uchun), Vt/(m2 *oC); 

Tom yopma konstruktsiyasining issiqlik uzatishga qarshilik koeffitsientini aniqlash: 

Bino yuqori qavatdagi tom orayopmasi uch qatlamli bo’lib: 

birinchi qatlami plita qoplamasi bo’lib u 0,22 m qalinlikda va uning issiqlik 

o‘tkazuvchanlik koeffitsienti λ = 1,92; 

ikkinchi qatlami keramzit beton qoplamasi bo’lib u 0,10 m qalinlikda va uning issiqlik 

o‘tkazuvchanlik koeffitsienti λ = 0,21; 

uchinchi qatlami styajka beton qoplamasi bo’lib u 0,06 m qalinlikda va uning issiqlik 

o‘tkazuvchanlik koeffitsienti λ = 0,76; 

to’rtinchi qatlami xonaning ichki qismidan plitaga yopishtiriladigan folgaizol 

izolyatsiya qoplamasi bo’lib uning 0,01 m qalinlikdagisidan foydalanilsa uning issiqlik 

o‘tkazuvchanlik koeffitsienti λ = 0,031; 

 
3-rasm. Folgaizol 

Uzunligi-10 m, eni-1 m, qalinligi-5 mm dan 10 mm gacha 

Folgaizolning afzalliklari: 

 Oz issiqlik o’tkazuvchanlik - 45 mm mineralvatani o’rnini bosadi 

 Juda oz suv shimuvchanlik – 0.1% dan ko’p emas 

 Uzoq ishlash muddati – 80 yildan kam emas 

 Chegaraviy ishlash xarorati – (-75 oC) dan (+75 oC) gacha 

 Ekologik sofligi – zararli moddalarsiz va ularni ajratib ham chiqarmaydi 

 Biologik ta’sirlarga chidamli va mikroorganizmlarga bardoshli 

Yuqoridagi ma’lumotlardan kelib chiqib bu izolyatsion materialdan binoimizning xona 

ichidagi shift qismiga yopishtiriladi maxsus kley yordamida yopishtirib chiqiladi. 

Yopishtirilgach ustidan gipsokarton bilan montaj ishlari va pardoz ishlari amalga 

oshiriladi. Bu materialni shiftda qismida qo’llayotganimizga sabab uning boshqa 

izolyatsion materiallarga qaraganda siqilishga mustaxkamligi past va shiftda o’z 

vazifasini yaxshi bajaradi. 

Folgaizol ustidandan 0,0125 m qalinlikdagi gipsokarton bilan qoplangan bo’lib, 

uning issiqlik o‘tkazuvchanlik koeffitsienti λ = 0,35; 

Yuqoridagi ma’lumotlarga asosan tom orayopmasining issiqlik uzatishga qarshilik 

koeffitsienti quyidagicha: 

(2)R0 = (
1

23
)= 1,19 (m2 *oC/Vt) 

Tashqi eshik va derazalar uchun issiqlik uzatishga qarshilik koeffitsientini aniqlash: 

Tashqi eshik va derazalar uchun issiqlik o‘tkazishga qarshilik koeffitsienti  

jadvaldan olinadi va quyidagicha: 

(3) R0 = 0,57   (m2 *oC/Vt) 

Grunt bilan tutashgan yerto’la poli uchun issiqlik uzatishga qarshilik koeffitsientini 

aniqlash:Tashqi devorlarga parallel, zonalar bo’yicha 2 m kenglikda issiqlik 

o’tkazuvchanlik koeffitsienti λ ≥ 1,2 Vt/(m2 °C) bo’lgan, yer sathidan pastda 

joylashgan, yerga bevosita qo’yilgan isitilmagan pollar va devorlar uchun Rс, 

m2 ºC/Vt, quyidagilarga teng deb qabul qilinadi: 

I zona uchun - 2,1; 

II zona uchun - 4,3; 

III zona uchun - 8,5; 

IV zona uchun – 14,2 (polning qolgan maydonlari uchun); 

b) yer sathidan pastda joylashgan, δ, m, qalinlikka ega qavatlarni isituvchi, 

issiqlik o’tkazuvchanlik koeffitsienti λh < 1,2 Vt/(m2, ºC) bo’lgan, yerga bevosita 

quyilgan isitilgan pollar uchun Rh, m2°C/Vt, quyidagi formuladan aniqlab, qabul 

qilinadi: 

I zona uchun: 

Rh = Rс + δ/ λh = 2,1+(0,1/0,032)+(0,02/0,2)=5,33 

II zona uchun: 

Rh = Rс + δ/ λh = 4,3+(0,1/0,032)+(0,02/0,2)=7,53 

III zona uchun: 

Rh = Rс + δ/ λh = 8,5+(0,1/0,032)+(0,02/0,2)=11,73 

IV zona uchun: 

Rh = Rс + δ/ λh = 14,2+(0,1/0,032)+(0,02/0,2)=17,43 

Devor zonasi uchun: 

Rh = Rс + δ/ λh = 2,1+(0,1/0,032)=5,23 

Binodan yo’qotilayotgan issiqlik sarfini aniqlash: 

Binoning tashqi devorlari orqali yo’qotilayotgan issiqlik quyidagicha aniqlandi: 

Q = A(tp – text) (1+Σβ) n/R = 3537,53 Vt 

Binoning tashqi eshik va derazalari orqali yo’qotilayotgan issiqlik quyidagicha 

aniqlandi: 

Q = A(tp – text) (1+Σβ) n/R = 4330,36 Vt 

Binoning yuqori qavatidagi tom orayopmasi orqali yo’qotilayotgan issiqlik 

quyidagicha aniqlandi: 

Q = A(tp – text) (1+Σβ) n/R = 4084,77 Vt 

Binoning yerga bevosita qo’yilgan pollari orqali yo’qotilayotgan issiqlik 

quyidagicha aniqlandi: 

𝐐 = 𝟓𝟕𝟎, 𝟐𝟎  [Vt] 

Binoning yerga bevosita qo’yilgan yerto’la devorlari orqali yo’qotilayotgan 

issiqlik quyidagicha aniqlandi: 

𝐐 = 𝟕𝟗𝟐, 𝟖𝟑  [Vt] 

Yerto’laning ventilyatsiya tizimi orqali yo’qotiladigan issiqlik miqdori 

quyidagicha aniqlandi: 

Qi = 0,28 Ln ρ c (tp - ti) = 24493,52  [Vt] 

 

Xulosa.Respublikamizda namunaviy loyihalar asosida qurilib ekspluatatsiyaga 

topshirilgan kam qavatli turar-joy binolarida o’tkazilgan texnik ko’rik natijalari binolar 

energiya samaradorligiga salbiy ta’sir ko’rsatuvchi ayrim holatlar aniqlandi: 

-  devorlarda kengligi 1-2 mm dan kam bo’lmagan yoriqlarning mavjudligi; 

-bino devorining poydevorga tutash qismlarida namlik alomatlarining uchrashi; 

- yer ustiga qurilgan taxta va ayrim xolatlarda qo’llanilgan DSP (yog’och qirindili 

plitalar) pollarda me’yoridan ortiq namlik vujudga kelganligi, nam taxtalarni qo’llash 

natijasida taxtalar oraliqlari ochilganligi; 

- tashqi pardoz suvoq ishlarining bajarilishi kuz, qish va bahor faslining yog’ingarchilik 

va sovuq oylarda amalga oshirilishi. 

- yog’ingarchiliklar natijasida bino fasadlarining namlanishi va boshqalar. 

